
suggests that English language teachers should prioritize student-centered interactive methodologies and 
invest in professional development to effectively implement these approaches.  

Annotatsiya.Ushbu maqola bo’lajak o’qituvchilarda inklyuziv madaniyat ta’lim va o‘qitish 
siyosati hamda amaliyotini o’rganishadi va bu jarayon yangi xodimlar va o‘quvchilar tomonidan faol 

qo‘llab-quvvatlanishi talab qiladi.Maktabda inklyuziv madaniyatni shakllantirish xavfsiz, bag‘rikeng 

hamjamiyat yaratishga xizmat qiladi. Bu hamjamiyat hamkorlik g‘oyalarini qo‘llab-quvvatlaydi. 

Аннотация. В данной статье рассматриваются политика и практика инклюзивного 

образования и подготовки будущих учителей, требующие активной поддержки со стороны новых 

Kirish 

       Maktablarning ta’limda inklyuziv yondashuvlardan foydalanishga o‘tishi anchayin og‘riqli jarayon 

bo‘lishi mumkin, chunki maktablar ayrim ijtimoiy ozchilik guruhlariga nisbatan o‘zlarining kamsituvchi 
harakatlarini tan olishi va qayta ko‘rib chiqishi talab etiladi. Ta’limdagi inklyuziv va eksklyuziv 

(chetlashtiruvchi) yondashuvlar uchta o‘zaro bog‘liq jihat yoki yo‘nalish doirasida ko‘rib chiqilishi 

mumkin. Ular maktablarda vaziyatni yaxshilash bo‘yicha eng muhim yo‘nalishlarni aks ettiradi: inklyuziv 

madaniyatni shakllantirish, inklyuzivsiyosatni rivojlantirish va inklyuziv amaliyotni joriy etish.  
Bu uch jihatning barchasi maktabda inklyuziv ta’limni rivojlantirish uchun juda muhim hisoblanadi. 

Maktabda amalga oshiriladigan har qanday islohot va o‘zgarish rejasida ushbu uch yo‘nalishga e’tibor 

qaratilishi zarur. Shunga qaramay, “inklyuziv madaniyatni shakllantirish” jihati ataylab ushbu uchlikning 
asosi –poydevori sifatida belgilanadi.  

               Maktab madaniyati – amalga oshirilayotgan islohotlar va o‘zgarishlarning asosi hisoblanadi. 

Aynan maktabda shakllanadigan inklyuziv madaniyat ta’lim va o‘qitish siyosati hamda amaliyotini 
o‘zgartiradi va bu jarayon yangi xodimlar va o‘quvchilar tomonidan faol qo‘llab-quvvatlanishi mumkin. 

Maktabda inklyuziv madaniyatni shakllantirish xavfsiz, bag‘rikeng hamjamiyat yaratishga xizmat qiladi. 

Bu hamjamiyat hamkorlik g‘oyalarini qo‘llab-quvvatlaydi, barcha ishtirokchilarning rivojlanishini 

rag‘batlantiradi va har bir insonning hissasi umumiy yutuqlarning asosi sifatida qadrlanadigan muhitni 
yuzaga keltiradi. Bunday maktab madaniyati umumiy inklyuziv qadriyatlarni yaratadi va bu qadriyatlar 

barcha yangi xodimlar, o‘quvchilar, ma’muriyat hamda ota-onalar/vasiylar tomonidan qabul qilinadi va 

qo‘llab-quvvatlanadi.  
Inklyuziv madaniyatda bu tamoyillar va qadriyatlar nafaqat maktab siyosati bo‘yicha qarorlarga, balki har 

bir sinfda olib boriladigan ta’lim jarayonining har lahzasiga ham ta’sir ko‘rsatadi.  

Inklyuziv madaniyat - bu har bir insonning farqliligini qadrlaydigan, hurmat qiladigan va barcha a’zolarni 
teng ishtirokchi sifatida qamrab oladigan ijtimoiy muhitdir. Natijada, inklyuziv maktabni rivojlantirish 

doimiy vava uzluksiz jarayonga aylanadi.  

          Inklyuziv madaniyat tamoyillarini o‘zida mujassam etgan inklyuziv ta’lim muhitini rivojlantirishning 

asosini quyidagi tamoyillar tashkil etadi. 
    a)Inklyuziv muhitga erta jalb etish tamoyili: Bu tamoyil nogironligi bo‘lgan bolada ijtimoiy munosabatga 

kirishish qobiliyatlarini dastlabki bosqichdayoq shakllantirish – ya’ni abilitatsiya imkoniyatini ta’minlaydi.  

     b)Korreksion yordam ko‘rsatish tamoyili: Nogironligi bo‘lgan bola kompensator imkoniyatlarga ega 
bo‘ladi. Muhimi – shu imkoniyatlarni “faollashtirish” va ular asosida ta’lim-tarbiya jarayonini tashkil 

etishdir. Qo‘llab-quvvatlovchi muhit va maxsus pedagogik yordam tashkil etilganda bola, odatda, ijtimoiy 

muhitga tezda moslasha oladi. 

     c)Ta’limning individual yo‘naltirilganligi tamoyili: Nogironligi bo‘lgan bola o‘zining individual ta’lim 
imkoniyatlari inobatga olingan holda umumiy o‘quv dasturini o‘zlashtirishi mumkin. Zarurat tug‘ilganda, 

bolaning imkoniyatlari va xususiyatlaridan kelib chiqib, alohida ta’lim yo‘nalishi (individual ta’lim yo‘li) 

ishlab chiqiladi. 
Asosiy qism (Nazariy asos) 

Inklyuziv madaniyatni shakllantirish uchun lider – rahbar quyidagilarni amalga oshirishi lozim:  

• Inklyuziv maktab haqidagi tasavvurni ishlab chiqish,unga inklyuziya falsafasi va maqsadlarini kiritish, 
ularni har qanday imkoniyatda targ‘ib qilish (masalan, maktab  

nashrlarida, ota-onalar va jamoat vakillari bilan suhbatlarda, shuningdek, keng doirada bo‘lib o‘tadigan 

norasmiy suhbatlarda);  

• Rag‘batlantirish va tan olish tizimini amalga oshirish (rasmiy yoki norasmiy, ommaviy yoki shaxsiy 
bo‘lsin, lekin har doim inklyuziyani targ‘ib qilayotganlarning hissasini e’tirof etish);  

• Resurslarni jalb qilish va ularni teng taqsimlashni ta’minlash;  

• Standart tashkiliy protseduralarni bajarish (maktabda qo‘llaniladigan qoidalar, talablar va tartiblar barcha 
bolalarning ehtiyojlari, shu jumladan nogironligi bo‘lgan  

bolalarning alohida ta’limga ehtiyojlari inobatga olingan holda ishlab chiqilishi kerakligini tan olish);  

• Yaxshilanishlarni kuzatib borish (liderning harakatlari o‘quvchilarning o‘quv ko‘rsatkichlari va ijtimoiy 
xulq-atvoriga ijobiy ta’sir ko‘rsatishini namoyish etish);  

• Inklyuziv jarayonlarga qarshi qarshiliklar va to‘siqlarni yengib o‘tish.  

Xulosa 

Yuqoridagi tahlillar asosida xulosa qilish mumkinki, maktabda inklyuziv madaniyatni yaratish va amalga 
oshirish quyidagilar orqali ta’minlanadi:  

a) demokratik yondashuvni qo‘llaydigan va aniq qadriyatlarga ega inklyuziv lider;  

b) maktabning jamiyatdagi o‘rniga keng qarash, oilalar vayaqin atrofdagi jamoat vakillarini birgalikdagi 
faoliyatga jalb qilish;  

v) “maktab barchaga” degan umumiy til va qadriyatlar. 

Annotatsiya. Ushbu maqolada futbolchilarning jismoniy sifatlari va psixologik tayyorgarliklarining 

darajasi asosida    stresslarga bardoshliligi,hissiy holati va psixologik   tayyorgarligini aniqlash va baholash 

usullari ko'rib chiqilgan. 

